ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ՕԳՈՍՏՈՍԻ  22-Ի N 1392-Լ ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	[bookmark: _Hlk191307243]1․ ՀՀ տարածքային կառավարման և ենթակառուցվածքների նախարարություն
	13-03-2026

	
	Մ/12409-2026

	«Հայաստանի Հանրապետության կառավարության 2024 թվականի օգոստոսի 22-ի «Հայաստանի Հանրապետությունում անասնաբուծության խթանման ծրագրերը հաստատելու մասին» N 1392-Լ որոշման մեջ լրացում և փոփոխություններ կատարելու մասին» Հայաստանի Հանրապետության կառավարության որոշման նախագիծը (այսուհետ՝ Նախագիծ) քննարկվել է ՀՀ տարածքային կառավարման և ենթակառուցվածքների նախարարությունում և  ՀՀ մարզպետների աշխատակազմերի հետ։
        Քննարկման արդյունքով հայտնում ենք, որ Նախագծի վերաբերյալ սկզբունքային առաջարկություններ և դիտողություններ չունենք։
Միաժամանակ ցանկանում ենք տեղեկացնել շահառուների կողմից հաճախ բարձրացվող խնդիրների մասին, որոնք առնչվում են Հայաստանի Հանրապետությունում 2025-2029 թվականների տավարաբուծության զարգացման ծրագրին: Մասնավորապես՝ տոհմային խոշոր եղջերավոր կենդանիների (ԽԵԿ) գների աճով պայմանավորված՝ առկա է ծրագրով առաջարկվող գումարային սահմանաչափերի և շուկայում ԽԵԿ-երի գների խիստ անհամապատասխանություն:
Առաջարկում ենք հնարավորության դեպքում նախատեսվող աջակցության չափը մոտեցնել շուկայում գործող գնառաջարկին` հաշվի առնելով գների աճի տեմպը:


	Ընդունվել է

Մ/12716-2026

	ԿԱՐԾԻՔ
«Հայաստանի Հանրապետության կառավարության 2024 թվականի օգոստոսի 22-ի N 1392-Լ որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագծի վերաբերյալ

1․«Հայաստանի Հանրապետության կառավարության 2024 թվականի օգոստոսի 22-ի N 1392-Լ որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագծի (այսուհետ՝ նախագիծ) 1-ին կետում «որոշման N 5 հավելվածով հաստատված  Հայաստանի Հանրապետությունում 2025-2029 թվականների տավարաբուծության զարգացման ծրագրում» բառերն անհրաժեշտ է փոխարինել «որոշման 1-ին կետի 5-րդ ենթակետով հաստատված N 5 հավելվածում» բառերով։
[bookmark: _Hlk222740557]2․ Նախագծի 1-ին կետի 1-ին ենթակետի «գ» պարբերությունում «շարադրել նոր խմբագրությամբ՝ հետևյալ բովանդակությամբ» բառերն անհրաժեշտ է փոխարինել «շարադրել  հետևյալ խմբագրությամբ» բառերով։ Նույն դիտողությունը վերաբերում է նաև նախագծի 1-ին կետի 7-րդ ենթակետի «բ» պարբերությանը և 9-րդ ենթակետին։
3․Նախագծի 1-ին կետի 3-րդ ենթակետի «բ» պարբերությունում «ավելացնել» բառն անհրաժեշտ է փոխարինել «լրացնել» բառով՝ նկատի ունենալով «Նորմատիվ իրավական ակտերի մասին» օրենքի 33-րդ հոդվածի պահանջները։
4․Նախագծի 1-ին կետի 7-րդ ենթակետի «գ» պարբերությունում «հանել» բառն անհրաժեշտ է փոխարինել «ուժը կորցրած ճանաչել» բառերով՝ նկատի ունենալով «Նորմատիվ իրավական ակտերի մասին» օրենքի 33-րդ հոդվածի 1-ին մասի 4-րդ կետի պահանջները։
5․ Նախագծի 1-ին կետի 8-րդ ենթակետով նախատեսվում է․ «43-րդ կետում 69 մլն  բառերը փոխարինել 43 մլն  բառերով․»։
Հայտնում ենք, որ ՀՀ կառավարության 2024 թվականի օգոստոսի 22-ի N 1392-Լ որոշման  5-րդ հավելվածի 43-րդ կետի համաձայն․ «43․ Ծրագրի իրականացման համար 2025 թվականին կպահանջվի շուրջ 69 մլն դրամ:»։ 
Այդ առումով գտնում ենք, որ 2025 թվականի ծրագիրն արդեն իսկ կատարվել և ավարտվել է, հետևապես, ծրագրի իրականացման համար տրամադրված 69 մլն դրամի փոփոխության անհրաժեշտությունը բացակայում է։
Ելնելով վերոգրյալից գտնում ենք, որ հիշյալ կետի փոփոխությունը լրացուցիչ հիմնավորման կարիք ունի։

6.Նախագծի 1-ին կետի 9-րդ ենթակետում «44-րդ կետի աղյուսակը» բառերն անհրաժեշտ է փոխարինել «44-րդ կետից հետո նշված աղյուսակը» բառերով։


	






Ընդունվել է

Ընդունվել է

	Մ/13922-2026

	[bookmark: _Hlk194054135]Ի պատասխան Ձեր 03.03.2026թ. N 01/4649-2026 գրության՝ Հայաստանի Հանրապետության կառավարության 2024 թվականի օգոստոսի 22-ի N 1392-Լ որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ, որով առաջարկվում է փոփոխություններ կատարել ՀՀ-ում 2025-2029թթ. տավարաբուծության զարգացման ծրագրի (այսուհետ՝ Ծրագիր) կարգավորումներում, հայտնում ենք հետևյալը.
Նախագծով առաջարկվում է Ծրագրի վարկերի տոկոսադրույքների մասնակի սուբսիդավորման բաղադրիչի շրջանակներում յուրաքանչյուր շահառուի կողմից տարեկան ձեռքբերվող տոհմային ԽԵԿ-ի առավելագույն քանակը սահմանել 1000 գլուխ (նախատեսված 300 գլխի փոխարեն), տրամադրվող վարկերի հանրագումարի մնացորդը մեկ շահառուի համար՝ 1.2 մլրդ դրամ (նախատեսված 300.0 մլն դրամի փոխարեն), վարկի մայր գումարի արտոնյալ ժամկետը՝ առավելագույնը 18 ամիս (նախատեսված 12 ամսվա փոխարեն), վարկերի տոկոսադրույքներն ամբողջությամբ սուբսիդավորել, որպեսզի վարկերը շահառուին տրամադրվեն 0% տոկոսադրույքով (նախատեսված 2% և 3%-ի փոխարեն), ԽԵԿ-ի յուրաքանչյուր գլխի հաշվարկային առավելագույն արժեքը սահմանել 1․2 մլն դրամ (նախատեսված 1.0 մլն դրամի փոխարեն), փոխհատուցել ԽԵԿ-ի յուրաքանչյուր գլխի համար փաստացի վճարված գումարի 50%-ը (նախատեսված 30%-ի և 40%-ի փոխարեն), ինչպես նաև Ծրագրի 2025-2029թթ. ընդհանուր բյուջեն սահմանել 2,282.0 մլն դրամ (նախատեսված 1,365.0 մլն դրամի փոխարեն), այդ թվում 2025թ. բյուջեն՝ 43.0 մլն դրամ (նախատեսված 69.0 մլն դրամի փոխարեն):
Այդ կապակցությամբ առկա են ներքոհիշյալ դիտարկումները. 
1. Նախագծի հիմնավորման համաձայն առաջարկվող փոփոխությունները պայմանավորված են Ծրագիրը լավարկելու, շահառուների համար առավել նպաստավոր պայմաններ ստեղծելու և վերջիններիս հետաքրքրվածությունը մեծացնելու անհրաժեշտությամբ, նկատի ունենալով Ծրագրի շրջանակներում վարկերի տոկոսադրույքների սուբսիդավորման բաղադրիչի 2025թ. ցածր կատարողականը (հիմնավորման համաձայն շուրջ 22%, սակայն Ֆինանսների նախարարությունում առկա տեղեկատվության համաձայն՝ 6.2%), ինչը միջազգային շուկայում տոհմային ԽԵԿ-ի արժեքի և փոխադրման ծախսերի թանկացման, ինչպես նաև տնտեսավարողների անվարկունակ լինելու և բավարար քանակով գրավի առարկա չունենալու արդյունք է: Այս համատեքստում (տոհմային ԽԵԿ-ի արժեքի և փոխադրման ծախսերի թանկացման, ինչպես նաև տնտեսավարողների անվարկունակ լինելու և բավարար քանակով գրավի առարկա չունենալու) առնվազն տարօրինակ է  յուրաքանչյուր շահառուի կողմից տարեկան ձեռքբերվող տոհմային ԽԵԿ-ի առավելագույն քանակն ավելացնելու (հատկապես 1000 գլուխ սահմանելու) և վարկերը 0% տոկոսադրույքով տրամադրելու առաջարկը, նկատի ունենալով, որ 0% տոկոսադրույքը որևէ կերպ չի կարող ազդել շահառուների անվարկունակության և բավարար քանակով գրավի առարկա չունենալու վրա: Բացի այդ, առաջարկվող փոփոխությունների կապակցությամբ չի ներկայացվել համապատասխան տեղեկատվություն շահառուների շրջանակներում պահանջարկի վերլուծության վերաբերյալ, որի արդյունքում պարզ կդառնար թե շահառուներից քանիսը 1000 գլուխ տոհմային ԽԵԿ ձեռք բերելու մտադրություն ունեն: 



2. Ի տարբերություն Ծրագրի վարկերի տոկոսադրույքների մասնակի սուբսիդավորման բաղադրիչի, որի 2025թ. կատարողականը կազմել է 6.2%, (պետական բյուջեով նախատեսված 13.75 մլն դրամի դիմաց փաստացի ֆինանսավորումը՝ 0.85 մլն դրամ),  ծախսերի մասնակի փոխհատուցման բաղադրիչի կատարողականը կազմել է 76.4 %, (պետական բյուջեով նախատեսված 55.0 մլն դրամի դիմաց փաստացի ֆինանսավորումը՝ 42.0 մլն դրամ): Ուստի անհասկանալի են ծախսերի մասնակի փոխհատուցման բաղադրիչի շրջանակներում ԽԵԿ-ի յուրաքանչյուր գլխի համար նախատեսված 30%-ի և 40%-ի փոխարեն փաստացի վճարված գումարի 50%-ը փոխհատուցելու Նախագծով ներկայացված առաջարկի շարժառիթները: Այս ամենը թույլ է տալիս ենթադրել, որ Նախագծով առաջարկվող փոփոխությունները բավարար խորությամբ ուսումնասիրված և ախտորոշված չեն (հիմք է ընդունվել միայն շահառուների հետ քննարկումների արդյունքները), որպեսզի հնարավոր լինի համոզվել նպատակադրումների ճշտության և ընտրված գործիքակազմի արդյունավետության մեջ: 
Հետևաբար վարկերը 0% տոկսադրույքով տրամադրելը և տոհմային կենդանիների արժեքի 50%-ը փոխհատուցելը միայն ստեղծված իրավիճակում տնտեսավարողների հետաքրքրվածությունը մեծացնելու և Ծրագրի կատարողականն ապահովելու նպատակով գտնում ենք չարդարացված, իսկ տնտեսական արդյունավետության տեսակյունից՝ ոչ նպատակահարմար: 
3. Ծրագրի շրջանակներում ձեռք բերվող խոշոր եղջերավոր կենդանիների արժեքի փոխհատուցման և վարկերի տոկոսադրույքի սուբսիդավորման համար անհրաժեշտ գումարը աղյուսակում Նախագծով առաջարկվող փոփոխության համաձայն ոչ միայն նախատեսվում է 2026թ. սկսած տոկոսադրույքի սուբսիդավորումը հաստատված 10%-ի փոխարեն սահմանել 14%, այլև 2025թ. համար 10%-ի փոխարեն սահմանել 11% (Նախագծի 1-ին կետի 9-րդ ենթակետ), ինչպես նաև Ծրագրի իրականացման համար 2025թ. պահանջվող 69.0 մլն դրամը սահմանել 43.0 մլն դրամ (Նախագծի 1-ին կետի 8-րդ ենթակետ): Այս կապակցությամբ Ծրագրով հաստատված սուբսիդավորման տոկոսադրույքի և ֆինանսական գնահատականի փոփոխությունն արդեն իսկ ավարտված ժամանակահատվածի (2025թ.) համար համարում ենք խնդրահարույց, նկատի ունենալով 2025թ. պետական բյուջեում Ծրագրի գծով գումարների և արդյունքային ցուցանիշների ՀՀ պետական բյուջեի կատարման մասին հաշվետվություններում արտացոլված լինելու հանգամանքը: 
4. Նախագծի համաձայն առաջարկվող փոփոխությունների արդյունքում (վարկերի տոկոսադրույքների ամբողջական սուբիդավորում, վարկերի մայր գումարի արտոնյալ ժամկետի ավելացում 6 ամսով, փոխհատուցման սահմանաչափի ավելացում 10-20%-ով) Ծրագրի ընդհանուր բյուջեն 2025-2029թթ. համար կավելանա 917.0 մլն դրամով, որից 235.97 մլն դրամը՝ 2026թ. համար: Այս կապակցությամբ, բացահայտման կարիք ունեն նշված գումարների ֆինանսավորման աղբյուրները (այն միջոցառումները, որոնց գծով ՀՀ 2026թ. պետական բյուջեով սահմանված ծախսերի թերակատարման կամ վերաբաշխման հաշվին նախատեսվում է իրականացնել Նախագծի ընդունման դեպքում առաջացող հավելյալ ծախսերը), քանի որ 2026-2028թթ. ՄԺԾԾ-ով և 2026թ. պետական բյուջեով արդեն իսկ սահմանված են ոլորտին հատկացվելիք գումարները, որոնց մեծ մասը ծանրաբեռնված է ընթացիկ պարտավորություններով: Ընդ որում 2025-2029թթ. համար սուբսիդավորման գումարները ճշգրտման կարիք ունեն, քանի որ Նախագծի 1-ին կետի 9-րդ ենթակետի աղյուսակի ու Նախագծին կից վարկային հաշվիչի ըստ տարիների սուբսիդավորման գումարները չեն համապատասխանում միմյանց:
5. Ծրագրի շրջանակներում յուրաքանչյուր շահառուի կողմից տարեկան ձեռքբերվող տոհմային ԽԵԿ-ի առավելագույն քանակը սահմանվել է միայն վարկերի տոկոսադրույքների սուբսիդավորման բաղադրիչի համար: Նկատի ունենալով Ծրագրի ծախսերի մասնակի փոխհատուցման բաղադրիչի 2025թ. կատարողականը (76.4%) և Ծրագրում 2026-2029թթ. յուրաքանչյուր տարում 510 գլուխ տոհմային ԽԵԿ ձեռքբերելու սահմանափակումը՝ հնարավոր ոչ հավասար մրցակցային պայմաններից, ռեսուրսների կենտրոնացումից, արդյունքում պետական աջակցությունից սահմանափակ թվով շահառուների օգտվելուց խուսափելու նպատակով առաջարկում ենք փոխհատուցման բաղադրիչի համար ևս սահմանել յուրաքանչյուր շահառուի կողմից տարեկան ձեռքբերվող տոհմային ԽԵԿ-ի առավելագույն քանակ:  
Ելնելով վերոգրյալից և հաշվի առնելով միջնաժամկետ հատվածի ֆիսկալ սահմանափակումները, ներկայացված տարբերակով և հիմնավորմամբ Նախագծի ընդունումը համարում ենք խնդրահարույց և առաջարկում ենք զերծ մնալ պետական բյուջեի համար լրացուցիչ ծախսերի հանգեցնող՝ ոչ առաջնահերթ նախաձեռնություններից:

	




































Ընդունվել է մասամբ

Ծրագրի շրջանակներում վարկերի տոկոսադրույքների սուբսիդավորման բաղադրիչի 2025թ. ցածր կատարողականի (22%-ը ներկայացված է նախատեսված (150) գլուխ ԽԵԿ-ի ձեռքբերման և փաստացի (32) գլխի հաշվարկով, իսկ 6.2%-ը՝ փաստացի սուբսիդավորված 0.85 մլն դրամ և նախատեսված 13.75 մլն դրամի հաշվարկով) տարբերությունը պայմանավորված է նրանով, որ սուբսիդավորվող գումարը հաշվարկվել է ամբողջ տարվա համար, սակայն  շահառուն կենդանիները ձեռք է բերել չորրորդ եռամսյակին և սուբսիդիան տրամադրվել է վերջին երեք ամիսների համար։
Ինչ վերաբերվում է 1000 գլուխ տոհմային ԽԵԿ ձեռք բերելու մտադրություն ունեցող շահառուներին, ապա տեղեկացվում է, որ տնտեսական արդյունավետության բարձրացման տեսանկյունից ֆերմերային տնտեսությունների խոշորացումը ունի մեծ  հետաքրքրվածություն շահառուների շրջանում, և Էկոնոմիկայի նախարարություն է ներկայացվել 1600 գլուխ ԽԵԿ-ի համար  նախատեսված խելացի անասնագոմի կառուցման և կենդանիների ձեռքբերման հայտ։



Ընդունվել է մասամբ
Նախագծով առաջարկվող փոփոխությունները արվել են ոչ միայն շահառուների հետ քննարկումների արդյունքների հիման վրա, այլ հիմք է ընդունվել նաև այն հանգամանքը, որ 2025 թվականին  Ծրագրի վարկերի տոկոսադրույքների մասնակի սուբսիդավորման բաղադրիչի արդյունքային ցուցանիշը կազմել է շուրջ 22%, իսկ ծախսերի մասնակի փոխհատուցման բաղադրիչինը՝ շուրջ 74%:
Հարկ է նշել, որ ներկայումս նոր մեկնաբանությամբ մշակվում է Տոհմային անասնաբուծության մասին օրենքի նախագիծ, որի նպատակն է կարգավորել տոհմային անասնաբուծության վարումը Հայաստանի Հանրապետությունում։

Ուսումնասիրելով Ձեր կողմից ներկայացված «Հայաստանի Հանրապետության կառավարության 2024 թվականի օգոստոսի  22-ի թիվ 1392-Լ որոշման մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագիծը (այսուհետ՝ Նախագիծ) հայտնում ենք հետևյալը.
[bookmark: _Hlk224737347]Առաջարկում ենք նախագծի 42-րդ կետի նոր խմբագրությամբ շարադրվող 2-րդ ենթակետի «առավելագույնը 14% տոկոսադրույքով» բառերը փոխարինել «առավելագույնը 14% անվանական տոկոսադրույքով» բառերով, քանի որ Ծրագրի կարգավորման իմաստով  վարկերը շահառուներին տրամադրվում են անվանական տոկոսադրույքով:


	
Ընդունվել է


	[bookmark: _Hlk210397945]5․   Պետական եկամուտների կոմիտե
	12-03-2026

	
	
Մ/12169-2026

	Հայաստանի Հանրապետության պետական եկամուտների կոմիտեն քննարկել է «Հայաստանի Հանրապետության կառավարության 2024 թվականի օգոստոսի 22-ի N 1392-Լ որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագիծը, որի վերաբերյալ հայտնում ենք, որ առաջարկություններ չկան:

	
Ընդունվել է






	6․   ՀՀ վարչապետի աշխատակազմի իրավաբանական վարչություն
	21-04-2026

	
	Մ/20425-2026

	ԵԶՐԱԿԱՑՈՒԹՅՈՒՆ
«Հայաստանի Հանրապետության կառավարության 2024 թվականի օգոստոսի 22-ի N 1392-Լ որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագծի վերաբերյալ

Նախագծի 2-րդ կետով նախատեսվում է կիրառել հետադարձ ուժ և նախագծի 1-ին կետով նախատեսված կարգավորումները տարածել 2026 թվականի հունվարի 1-ից հետո ծագած հարաբերությունների վրա, սակայն նախագծին կից ներկայացված հիմնավորման մեջ սույն որոշմանը հետադարձ ուժ տալու վերաբերյալ պարզաբանում առկա չէ, որի պարագայում հնարավոր չէ գնահատել նշված կարգավորման իրավաչափությունը:

	
Ընդունվել է






	         7․  ՀՀ վարչապետի աշխատակազմի ծրագրերի փորձաքննության վարչություն


	21-04-2026

	
	Մ/20425-2026

	ԵԶՐԱԿԱՑՈՒԹՅՈՒՆ

«Հայաստանի Հանրապետության կառավարության 2024 թվականի օգոստոսի 22-ի N 1392-Լ որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ


[bookmark: _Hlk222304441]1.  Նախագծի 1-ին կետի 2)-րդ ենթակետի «գ» պարբերությամբ նախատեսվում է ՀՀ կառավարության 2024թ. օգոստոսի 22-ի «ՀՀ-ում անասնաբուծության խթանման ծրագրերը հաստատելու մասին» N1392-Լ որոշման N 5 հավելվածով հաստատված «ՀՀ 2025-2029թթ. տավարաբուծության զարգացման ծրագրի» (այսուհետ՝ Ծրագիր) 18-րդ կետի 2-րդ ենթակետի ժ պարբերությունը շարադրել նոր խմբագրությամբ, որի համաձայն.
ժ․վարկերի տոկոսադրույքների սուբսիդավորումն իրականացվում է 100%-ով, որպեսզի վարկերը շահառուին տրամադրվեն 0% տոկոսադրույքով (գործող որոշման համաձայն՝ վարկերի տոկոսադրույքների սուբսիդավորումն իրականացվում է այնպիսի չափաքանակով, որպեսզի վարկերը շահառուին տրամադրվեն ՀՀ-ում աճեցված տոհմային ԽԵԿ ձեռք բերելու համար 2% տոկոսադրույքով, ներկրված ԽԵԿ ձեռք բերելու համար՝ 3% տոկոսադրույքով, իսկ զինվորական ծառայության պարտականությունների կատարման ժամանակ մարտական հերթապահության կամ գործողությունների իրականացման արդյունքում իրավաբանական անձի՝ հաշմանդամ դարձած հիմնադրին և անհատ ձեռնարկատիրոջը, ՀՀ կառավարության 2014թ. դեկտեմբերի 18-ի N 1444-Ն որոշմամբ հաստատված սահմանամերձ բնակավայրերում գործունեություն իրականացնող տնտեսավարողներին, ինչպես նաև գյուղատնտեսության ոլորտում գործունեություն իրականացնող կոոպերատիվներին՝ 0 տոկոս տոկոսադրույքով):  
Ելնելով վերոնշյալ փոփոխությունից (այն է՝ վարկերի տոկոսադրույքների սուբսիդավորումն իրականացվում է 100%-ով) խմբագրման կարիք ունի Ծրագրի «ժա» ենթակետը, որի համաձայն՝ «ժա. վարկերի տոկոսադրույքների սուբսիդավորումն իրականացվում է վարկի մայր գումարի և վարկի տոկոսադրույքի չսուբսիդավորվող մասի փաստացի մարումների հիման վրա...»: 
2. Նախագծի 1-ին կետի 3)-րդ ենթակետի համաձայն՝ Ծրագրի փոխհատուցման բաղադրիչի շրջանակներում ձեռք բերված տոհմային ԽԵԿ-ի համար տնտեսավարողներին կփոխհատուցվի յուրաքանչյուր գլխի հաշվարկային առավելագույն արժեքի 1.1 մլն դրամի (գործող որոշմամբ՝ 1․0 մլն դրամ) կամ փաստացի վճարված գումարի (չհաշված տեղափոխման ծախսերը) 50%-ը (գործող որոշմամբ՝ 40%-ը՝ 25 գլուխ և ավելի ԽԵԿ-ի համար և 30%-ը՝ մինչև 25 գլուխ ԽԵԿ-ի համար), ինչն արդյունավետության տեսանկյունից ունի լրացուցիչ հիմնավորման կարիք: Բացի այդ, Նախագծի 1-ին կետի 9)-րդ ենթակետով խմբագրվում է «Ծրագրի շրջանակներում ձեռք բերվող խոշոր եղջերավոր կենդանիների արժեքի փոխհատուցման և վարկերի տոկոսադրույքի սուբսիդավորման համար անհրաժեշտ գումարը» աղյուսակը, որի արդյունքում կրճատվում են «վարկերի տոկոսադրույքների սուբսիդավորման» բաղադրիչով ձեռքբերվելիք կենդանիների թիվը, մասնավորապես՝ 2026թ.-2029թթ. նախատեսվում է յուրաքանչյուր տարի ձեռք բերել 200 գլուխ ԽԵԿ (գործող որոշմամբ՝ յուրաքանչյուր տարի 400 գլուխ) և ավելացվում է «ծախսերի փոխհատուցման» բաղադրիչով ձեռքբերվող կենդանիների քանակը, մասնավորապես՝ 2026թ.-2029թթ. նախատեսվում է յուրաքանչյուր տարի ձեռք բերել 800 գլուխ ԽԵԿ (գործող որոշմամբ՝ յուրաքանչյուր տարի 510 գլուխ): 
Արդյունքում, ստացվում է, որ «վարկերի տոկոսադրույքների սուբսիդավորման» բաղադրիչի արդյունավետությունն առաջիկայում կվազի՝ հանգեցնելով Ծրագրի ֆինանսավորման համար անհրաժեշտ գումարների աճի («ծախսերի փոխհատուցման» բաղադրիչով ձեռքբերվող ԽԵԿ-ի քանակի աճի և ծախսերի փոխհատուցման չափը ավելացնելու (50% սահմանելու) հաշվին): Այս մասով Նախագծի կարգավորումները  խնդրահարույց են Ծրագրի ֆինանսավորման և ներառականության ապահովման տեսանկյունից: 
3. Նախագծի 1-ին կետի 7)-րդ ենթակետի համաձայն՝ «Ծրագրի ընդհանուր բյուջեն 2025-2029 թվականների համար կկազմի շուրջ 2 մլրդ 242 մլն դրամ՝ գործող որոշման 1 մլրդ 365 մլն» դրամի փոխարեն: Այս կապակցությամբ պարզաբանման կարիք ունի 877 մլն դրամ լրացուցիչ ֆինանսավորման աղբյուրը (արդյո՞ք այն ներառված է 2026-2028թթ. ՄԺԾԾ-ում): 










4. Առաջարկում ենք ՀՀ կառավարության 2024թ. օգոստոսի 22-ի 1392-Լ որոշման 5-րդ հավելվածի 15-րդ կետը համապատասխանեցնել Նախագծի 1-ին կետի 10-րդ ենթակետի փոփոխություններին: 

	








Ընդունվել է




























Պարզաբանում

Նախագծով ներկայացվող վարկերի տոկոսադրույքների սուբսիդավորման բաղադրիչի արդյունավետության  նվազման և ծախսերի փոխհատուցման բաղադրիչով ձեռքբերվող ԽԵԿ-ի քանակի աճի և ծախսերի փոխհատուցման չափը ավելացնելու (50% սահմանելու) անհրաժեշտությունն առաջացել է միջազգային շուկայում տոհմային խոշոր եղջերավոր կենդանիների արժեքի և փոխադրման թանկացման, ինչպես նաև 2025 թվականի կատարողականի վերլուծության հիման վրա։ Վերլուծության արդյունքները ներկայացված են հիմնավորմամբ։
















Պարզաբանում

ՀՀ պետական բյուջեի ծախսերի 877.0 մլն դրամով ավելացումը 2026-2028թթ. ՄԺԾԾ-ում չի ներառվել, քանի որ փոփոխությունը նախատեսվել է ավելի ուշ, սակայն ներկայացվել է առաջարկություն՝ 2026 թվականի բյուջետային միջոցառումների գծով անհրաժեշտ լրացուցիչ բյուջետային միջոցների ներգրավման կամ ազատ չօգտագործվող միջոցների գծով վերաբաշխումներ իրականացնելու մասով (համաձայն «Հայաստանի Հանրապետության Էկոնոմիկայի նախարարության 2026թ. բյուջետային տարվա համար սահմանված վերաբաշխման սահմանաչափը բարձրացնելու մասին» ՀՀ Կառավարության որոշման նախագծի), որը 10.04.2026թ. ներկայացվել է վարչապետի աշխատակազմ։

Ընդունվել է




